
[᭓᭔ 34B]

᭓᭔

ᬧ᭄ᬢᭂᬂᬢᬶᬢ᭄ᬬᬂᬫᬫᬶᬦ᭄ᬤᬄ᭟ᬤᬸᬯᬸᬂᬫᬜ᭄ᬚᬶᬗᬶᬂᬯᭀᬭᬗ᭄ᬓᬵ᭞ᬳᭀᬭᬗ᭄ᬓᬵᬫᬜ᭄ᬚᬶᬗᬶᬂᬓ᭄ᬭᬶᬲ᭄᭞ᬩᬲᬬᬂᬚᬵᬩ᭄ᬮᬶᬳᭂᬦ᭄ᬢᭀ᭞ᬳᬧᬂᬢᬶᬢ᭄ᬬᬂᬳᬾᬗ᭄ᬕᬮ᭄ᬜᬶᬫ᭄ᬩᬸᬄ᭞ᬩ᭄ᬮᬶᬕᬶᬫᬶᬄᬢᬶᬢ᭄ᬬᬂᬳᬶᬫ᭞ᬲᬫ᭄ᬧᬸᬦᬧᬶ᭞ᬧᬸᬦ᭄ᬱ᭄ᬫᬃᬫᬢᬸᬃᬗᬾᬗ᭄ᬕᬮᬂ᭟ᬕᬤᬂᬳᬾᬗ᭄ᬕᬮ

ᬦ᭄ᬫᬗᭂᬚᬢ᭄᭞ᬳᬶᬄᬲᬾᬤᬵᬤᬦᬾᬩᬲ᭄ᬕᬜ᭄ᬚᬶᬄ᭞ᬤ᭄ᬫᭂᬦ᭄ᬓᬾᬳᬶᬤᬯᬵᬗᭂᬦᭀᬢ᭄᭞ᬬᬶᬄᬦᬶᬗᬮᬶᬦ᭄ᬤᬾᬯᬵᬭᬢᬸ᭞ᬫᬃᬕ᭄ᬕᬶᬧᬾᬢ᭄ᬩᬋᬂᬲᬬᬗᬂ᭞ᬭᬓᬦ᭄ᬕᬸᬲ᭄ᬢᬶ᭞ᬢᬶᬢ᭄ᬬᬂᬲᬫ᭄ᬧᬸᬦ᭄ᬫᬜᬬᬗᬂ᭟ᬬᬾᬦᬶᬤᬾᬯᬲᬋᬂᬮᬸᬗ᭄ᬳᬵ᭞ᬢᬶᬢ᭄ᬬᬂᬗᬶᬭᬶᬂ

ᬢ᭄ᬯᬄᬭᬶᬫᬶᬳᬶᬦ᭄᭞ᬬᬾᬦᬶᬂᬤᬾᬯᬵᬓᬬᭂᬄᬋᬓᭀ᭞ᬢᬶᬢ᭄ᬬᬂᬫᬸᬗ᭄ᬓᬸᬭᬶᬦ᭄ᬤᬶᬫᬮᬸ᭞ᬧᬢᬫ᭄ᬧᬳᬶᬦ᭄ᬢᬶᬢ᭄ᬬᬂᬲᬶᬜ᭄ᬚᬂ᭞ᬦᬾᬦᬾᬢᬗᬶ᭞ᬢᬶᬢ᭄ᬬᬂᬯᬦ᭄ᬢᬄᬩ᭄ᬬᬦᬵᬳᬶᬸᬓᬭ᭄ᬯᬦ᭄᭟ᬳᭂᬜᬓ᭄ᬢᭂᬓᬾᬦᬶᬂᬢᬦ᭄ᬳᭂᬜᬓ᭄᭞ᬩ᭄ᬬᬦᬵᬓᭀᬓ᭄ᬦᬵᬳᬤ᭄ᬬᬦᬶ᭠

ᬦ᭄᭞ᬭᬤᬾᬦ᭄ᬕᬮᬸᬄᬓᬮᬶᬄᬫᬾᬗᭀᬲ᭄᭞ᬳᬓᬾᬄᬯᭀᬂᬚ᭄ᬭᭀᬕᬸᬫᬸᬬᬸ᭞ᬧᭀᬗᬄᬲᬦ᭄ᬤᬦᬾᬫᬧ᭄ᬢᬵ᭞ᬚ᭄ᬦᭂᬂᬫᬸᬗᬶᬮ᭄᭞ᬭᬸᬧᬦᬾᬢ᭄ᬯᬄᬯᬦ᭄ᬢᬄᬧᭀᬗᬄ᭟ᬦᬯᬂᬢ᭄ᬭᬗ᭄ᬕᬡᬵᬗᬦ᭄ᬤᬶᬓᬵ᭞ᬲᬤᬵᬲ᭄ᬫᬸᬲ᭄ᬫᬸᬭᬸᬦ᭄ᬢᬶᬓ᭄᭞ᬩ᭄ᬦᭂᬄᬩᬳ

᭓᭕

ᬦᬶᬩᬵᬓᬾᬢᭀ᭞ᬓᬳᬶᬢ᭄ᬯᬄᬜᭂᬢ᭄ᬓᬵᬤᬶᬢᬸ᭞ᬩᬶᬱᬵᬲᬚᬵᬳᬶᬩᬲ᭄ᬫᬃ᭞ᬓᬳᬶᬗᬮᬶᬄ᭞ᬳᬦᬓ᭄ᬚᬸᬭᬸᬦᬫ᭄ᬧᬵᬲᬶᬜ᭄ᬚᬂ᭟ᬓᬳᬶᬗ᭄ᬮᬄᬧᬜ᭄ᬚᬓᬢᬄ᭞ᬳᬤᬶᬳᬶᬢ᭄ᬯᬭᬬᬾᬦ᭄ᬲᬸᬤᬶ᭞ᬩᬕᬸᬲᬸᬫ᭄ᬩᬭᬮᬶᬦ᭄ᬬᬮᭀᬦ᭄᭞ᬳ᭄ᬤᭂᬓᬓᬵᬫᬸᬜᬶᬮ᭄ᬬᬸ᭞ᬦᬶᬭᬚᬵᬲᬸᬩ

ᬓᬸᬘᬶᬯᬵ᭞ᬭᬤᬾᬦ᭄ᬤᬾᬯᬶ᭞ᬫᬾᬲᭂᬫ᭄ᬲᬃᬯ᭄ᬯᬶᬗ᭄ᬮᬾᬦᬂᬢᬶᬗ᭄ᬳᬮ᭄᭟ᬭᬓᬦᬾᬫᬗᬫ᭄ᬩᬶᬮ᭄ᬲᭂᬫ᭄ᬩᬃ᭞ᬭᬳᬶᬦᬾᬭᬭᬶᬲ᭄ᬗᬬᬸᬳᬶᬦ᭄᭞ᬲᬃᬯ᭄ᬯᬶᬜᭂᬫᬩᬶᬲᬶᬓ᭄ᬋᬓᭀ᭞ᬤᬶᬦᬶᬚᬵᬳᭂᬫ᭄ᬩᭀᬓ᭄ᬫᬜᬶᬫ᭄ᬩᬸᬄ᭞ᬓᬢᬸᬯᭀᬦ᭄ᬳᬶᬤᬵᬲᬂᬦᬵᬣ᭞ᬳᭂᬫ᭄ᬩᭀᬓ᭄ᬜᬳᬶ᭞ᬢ

ᬦ᭄ᬬᭀᬕ᭄ᬬᬳᭂᬫ᭄ᬩᭀᬓ᭄ᬫᬫᬶᬯᬮ᭄᭟ᬢᬸᬫᬸᬮᬶᬄᬫᬫᬓ᭄ᬧᬓ᭄ᬲᭂᬫ᭄ᬩᬃ᭞ᬓ᭄ᬜᬸᬲ᭄ᬓᭂᬜᬸᬲ᭄ᬫᬫᬳᭂᬓᬶᬦ᭄᭞ᬫᬦᭂᬧᬓ᭄ᬚ᭄ᬭᬶᬚᬶᬦᬾᬫᭂᬭᭀᬲ᭄᭞ᬓᬸᬓᬸᬦᬾᬮ᭄ᬯᬶᬃᬫᬡᬶᬓ᭄ᬩᬜᬸ᭞ᬫᬗ᭄ᬮᬮᬶᬬᭂᬃᬓᬤᬶᬯᬬᬂ᭞ᬫᬸᬯᬄᬫᬦᬶᬲ᭄᭞ᬲᬫ᭄ᬧᬸᬦ᭄ᬫᬜᭂᬫ᭄ᬩᬃᬧᬶᬂᬢᬶᬕᬵ᭟

ᬩᬕᬸᬲᬸᬫ᭄ᬩᬭᬳᬗᬸᬘᬧ᭄᭞ᬳᬸᬚᬭᬾᬳᬭᬸᬫ᭄ᬳᬫᬦᬶᬲ᭄᭞ᬢᬦ᭄ᬲᬧᬶᬭᬵᬳᬸᬢᬂᬳᬶᬗᭀᬂ᭞ᬧᬸᬦᬧᬶᬗ᭄ᬕᬾᬦ᭄ᬢᬶᬢ᭄ᬬᬂᬦᬯᬸᬃ᭞ᬢᬶᬢ᭄ᬬᬂᬫᬗᬢᬸᬭᬂᬳᬯᬓ᭄᭞ᬭᬶᬂᬤ᭄ᬬᬄᬳᬭᬶ᭞ᬳᬶᬤᬾᬯᬵᬗᬸᬮᬬᬂᬢᬶᬢ᭄ᬬᬂ᭟ᬤᬸᬭᬸᬲᬂᬳᬶᬘᬦᬾᬫᬶᬭᬄ᭞ᬫᬫᬸᬧᬸ᭠

